
NOTA DE PRENSA

PROGRAMACIÓN

MAIO-AGOSTO 2007

Un percorrido polas actividades que terán lugar no MARCO, Museo de Arte Contemporánea de Vigo, nos vindeiros meses: exposicións temporais, programación audiovisual, concertos e festivais, programación didáctica, obradoiros de verán, cursos e talleres, actividades da Agrupación de Amigos, e xornadas de portas abertas do Día Internacional dos Museos e a nova convocatoria do Premio MARCO para Novos Comisarios, entre outros eventos.

EXPOSICIÓNS TEMPORAIS

Primeiro Andar

DOCUMENTOS. A memoria do futuro

· ata o 24 xuño 2007

· Coprodución: MARCO, Museo de Arte Contemporánea de Vigo / Koldo Mitxelena Kulturenea, San Sebastián

· Comisaria: Rosa Olivares

Ata o 24 de xuño continúa aberta ao público esta mostra internacional que, partindo do auxe e da importancia cada vez maior da fotografía documental dentro da arte actual, analiza diferentes xeitos de recrear e construír a realidade contemporánea a través das obras de nove artistas.

DOPPELGÄNGER. O dobre da realidade

· 6 xullo – 1 outubro 2007

· Produción: MARCO, Museo de Arte Contemporánea de Vigo 

· Comisaria: Montserrat Albores

A exposición DOPPELGÄNGER –proxecto gañador do Premio Marco’06 para novos comisarios– trata sobre o problema do rexistro da realidade dende diferentes puntos de vista, así como da substitución do acontecemento ‘real’ mediante a súa deformación. Prácticas que, en lugar de traducir a realidade, presentan un sistema de equivalencias sobre a alteración do acontecemento. A mostra presenta unha reflexión sobre o problema da orixe e o resultado. As obras seleccionadas recoñecen os obxectos producidos como obxectos da realidade, analizables e pensables de antemán, asumindo que aquilo que se supoñía eliminado da vida é xa un destes puntos de vista que ten substituído ao acontecemento.

ARTISTAS

FRANCIS ALŸS, ADY CARRIÓN, PIERRE HUYGHE, JOSÉ CARLOS MARTINAT, PABLO SIGG, JAVIER TÉLLEZ, KERRY TRIBE, LUC TUYMANS, ELIN WIKSTRÖM.

RETRATOS DOUTRO SÉCULO

Selección de fondos da Colección Fotográfica do Concello de Vigo

· 29 xuño – 9 setembro 2007

· Lugar: sala perimetral do primeiro andar

· Produción: MARCO, Museo de Arte Contemporánea de Vigo

· Comisariado: Departamento de Exposicións do MARCO

A Colección Fotográfica do Concello de Vigo supón un importante arquivo que permite analizar algúns dos momentos clave da historia da fotografía. Neste novo achegamento aos fondos da Colección –en depósito no MARCO– proponse un percorrido polo século XX a partir dunha selección de retratos; un dos primeiros xéneros cos que experimenta a fotografía e que evoluciona paralelamente ao desenvolvemento da técnica. 

ARTISTAS

MANUEL ÁLVAREZ BRAVO, RAÚL CORRALES, ANTOINE D’AGATA, JACK DELANO, FEDERICO FERNÁNDEZ, MANUEL FERROL, FLOR GARDUÑO, MARIO GIACOMELLI, CLAUDIA GORDILLO, GRACIELA ITURBIDE, WILLIAM KLEIN, DOROTHEA LANGE, RUSSELL LEE, ARCHIVO PANATECA, ARTHUR ROTHSTEIN, RICARD TERRÉ, VIRXILIO VIEITEZ.

Planta Baixa

ENTRE FRONTEIRAS

· ata o 20 maio 2007

· Produción: MARCO, Museo de Arte Contemporánea de Vigo

· Comisaria: Carolina Grau

Últimas semanas para visitar esta exposición, que analiza o modo en que as fronteiras definen, cuestionan e documentan o noso mundo contemporáneo. Artistas e obras que falan das diferentes maneiras en que as vidas das persoas se ven afectadas polas marxes, polos límites.

NOVOS HORIZONTES. Artistas contemporáneos de Francia

· 1 xuño – 23 setembro 2007

· Coprodución: CRAC Alsace, Francia / La Centrale Électrique, Bruxelas, Bélxica / MARCO, Museo de Arte Contemporánea de Vigo

· Comisaria: Hilde Teerlinck

NOVOS HORIZONTES reúne a un conxunto de creadores que nos últimos anos comezaron a despuntar na escena artística internacional. A exposición, que viaxa a Vigo tras a súa presentación no CRAC Alsace e La Centrale Électrique de Bruxelas, articúlase ao redor de diferentes temas que se entrecruzan e que deixan intuír un fío condutor, unha común preocupación dos artistas cara ao seu contexto social e político. Nados todos eles en Francia, forman parte dunha xeración que ven desenvolvendo a súa actividade artística durante o últimos vinte anos, e abordan temas moi latentes no panorama social, político e cultural da Francia actual.

ARTISTAS

VIRGINIE BARRÉ, KATIA BOURDAREL, MARTIN LE CHEVALLIER, ALAIN DECLERCQ, BRICE DELLSPERGER, JULIEN DISCRIT, LAURENT GRASSO, CLARISSE HAHN, ÉLODIE HUET, PATRICK JEANNES, VINCENT LABAUME, ÉDOUARD LEVÉ, CORINNE MARCHETTI, PHILIPPE MESTE, VALÉRIE MRÉJEN, BRUNO PEINADO, FRANK PERRIN, FABIEN RIGOBERT, AMANDINE SACQUIN, BRUNO SERRALONGUE.

Espazo Anexo

CARLOS RIAL

· 25 maio – 26 agosto 2007

· Produción: MARCO, Museo de Arte Contemporánea de Vigo

· Comisaria: Agar Ledo Arias

No seu proxecto para o Espazo Anexo, o artista galego Carlos Rial (Lage, Alemaña, 1969) investiga sobre o significado das intervencións site-specific no contexto museístico. Sabe ler o espazo, intervir o lugar para devolvernos unha realidade alterada, a partir de obxectos cotiáns. Se hai algo que caracteriza a súa obra é a ironía, a intención subversiva e desafiante de emprazar ao espectador fronte a algo que lle resulta familiar e que, alterado, lle obriga a cuestionarse cal é a función, non do obxecto que ten diante, senón de si mesmo como participante activo no contexto no que convive coa obra. 

Salón de actos

A VIAXE DISLOCADA. Videoviaxes e turismo

· 29 xuño – 9 setembro 2007

· Produción: MARCO, Museo de Arte Contemporánea de Vigo

· Comisaria: Susana Blas

A rutina da vida burguesa otorgou á viaxe un talante de lenda, pero coa aparición do fenómeno do turismo e o recrudecemento dos movementos migratorios na era global, a viaxe tórnase imposible, falsa, impostada, dislocada… Esta compilación reúne unha serie de traballos en vídeo que nos invitan a reflexionar sobre a viaxe e as súas metáforas.

ARTISTAS

XOÁN ANLEO, SUSAN BLACK, INGRID BUCHWALD EGUIA, DANIEL CUBERTA, XIMENA CUEVAS, SALLY GUTIÉRREZ, FERNANDO LLANOS, ELENA NÄSÄNEN, TERE RECARENS, EDER SANTOS.

VISITAS GUIADAS ÁS EXPOSICIÓNS

· Visitas guiadas todos os días ás 18.00

· Visitas ‘á carta’ para grupos, previa cita no tel. 986 113900/11 (ext. 307 ou 314)

· Visitas para asociacións, xoves e venres ás 17.00, previa cita no tel. 986 113900/11 (ext. 307 ou 314)

PROGRAMACIÓN AUDIOVISUAL

Ciclo cine xaponés

LOST LOVERS /Japan Cult Cinema 2007

[V.O. con subtítulos en castelán]

Organiza: Casa Asia, coa colaboración de The Japan Foundation

Datas: do sábado 16 ao sábado 23 de xuño

Lugar: salón de actos

Horario: ás 20.00 (agás o sábado 23, con dobre sesión ás 17.00 e ás 20.00)

Entrada libre e gratuíta ata completar aforo

A mostra de cine Japan Cult Cinema ofrece un conxunto de filmes contemporáneos inéditos en España, nesta ocasión ao redor do drama romántico xaponés: un xénero e un tipo de producións que abarrotan as salas niponas dende que, en 2004, Isao Yukisada estreara Crying Out Love in the Center Of the World. 

PROGRAMA:

sábado 16

Be With You [Estar contigo], de Doi Nobuhiro, 2004 (119’) 

martes 19

Crying Out Love in the Center of the World [Chorando ao amor no centro do mundo], de Isao Yukisada, 2004 (138’)

mércores 20

Heaven’s Bookstore [A librería do ceo], de Tetsuo Shinohara, 2004 (111’) 

xoves 21

Spring Snow [Neve de primavera], de Isao Yukisada, 2005 (150’) 

venres 22

The Milkwoman [A repartidora de leite], de Akira Ogata, 2005 (127’) 

sábado 23 (dobre sesión ás 17.00 e ás 20.00)

Tokyo Tower [A torre de Tokyo], de Takashi Minamoto, 2005 (125’) 

Midnight Sun [O sol de medianoite], de Norihiro Koizumi, 2006 (119’) 

Ciclo cine francés. ISABELLE HUPPERT

Actividade complementaria da exposición NOVOS HORIZONTES

Organiza: Cineclube Lumière, en colaboración co MARCO de Vigo e o Ministerio de Asuntos Exteriores de Francia

Colaboran: Federación de Galicia de Cineclubes; Concellería de Festas e Animación Sociocultural do Concello de Vigo

Datas: do 4 ao 25 de xuño de 2007

Lugar: Auditorio da Casa do Concello, Praza do Rei s/n 

Horario: ás 20.30 (consultar programa)

Coincidindo coa inauguración da exposición NOVOS HORIZONTES, e como actividade complementaria desta mostra, Cineclube Lumière e MARCO ofrecen durante todo o mes de xuño un ciclo de cine dedicado a Isabelle Huppert; unha selección de dez filmes que falan da traxectoria desta laureada actriz francesa. Froito desta colaboración, e para potenciar o carácter complementario de ambas as dúas programacións, as persoas que asistan a calquera das películas do ciclo recibirá unha entrada gratuíta para visitar a exposición, válida durante todo o período de apertura da mostra. Así mesmo, os membros da Agrupación de Amigos do MARCO beneficiaranse dun desconto do 25% no prezo de entrada ao ciclo.

PROGRAMA:

luns 4 xuño 

La Dentellière [A palilleira], de Claude Goretta, 1977

martes 5 xuño

Sauve qui peut (la vie) [Sálvese quen poida (a vida)], de Jean-Luc Godard, 1980

mércores 6 xuño

Loulou, de Maurice Pialat, 1980

luns 11 xuño

Coup de foudre [Frechazo], de Diane Kurys, 1983

martes 12 xuño

Madame Bovary, de Claude Chabrol, 1991

mércores 13 xuño

La Séparation [A separación], de Christian Vincent, 1994

xoves 14 xuño (dobre sesión ás 18.30 e ás 20.30)

La Cérémonie [A cerimonia], de Claude Chabrol, 1995

La Pianiste [A pianista], de Michael Haneke, 2001

luns 18 xuño 

Saint-Cyr, de Patricia Mazuy, 2000

luns 25 xuño 

La Vie promise [A vida prometida], de Olivier Dahan, 2002

DÍA INTERNACIONAL DOS MUSEOS 2007 

“Museos e patrimonio universal”

XORNADAS DE PORTAS ABERTAS

Entrada gratuíta e actividades para públicos de todas as idades

Do 17 ao 20 de maio de 2007

Nos días próximos ao 18 de maio, Día Internacional dos Museos, o MARCO pon en marcha un conxunto de actividades que comezan no festivo 17, Día das Letras Galegas, e que terán lugar durante catro xornadas de portas abertas até o domingo 20. O lema elixido polo ICOM para o ano 2007 é “Museos e patrimonio universal”, subliñando a necesidade de preservar e promover unha riqueza patrimonial que é responsabilidade de todos. 

O MARCO súmase unha vez máis a esta iniciativa e invita a toda a cidadanía a coñecer a historia do edificio que o acolle, a visitar as súas exposicións, os seus espazos e servizos, e a participar nas actividades programadas para estes días, promovendo a idea do museo como  foco transmisor de creacións, ideas e experiencias que son parte do patrimonio universal, sexa este histórico, documental, visual ou inmaterial.

‘En terra de ninguén’

Taller de creación colectiva para todos os públicos, con pancartas e carteis relacionados co lema do Patrimonio Universal, en torno á idea dun territorio libre con paredes de papel.

· sábado 19 de maio

· Lugar: zona peonil en torno ao MARCO

· Horario: de 11.00 a 14.00 e de 17.00 a 20.00

‘CURTAS’06. Promoción das curtametraxes galegas’

Proxección de seis curtametraxes seleccionadas polo Consorcio Audiovisual de Galicia, no Día das Letras Galegas

· xoves 17 de maio

· Lugar: salón de actos

· Horario: dobre pase, ás 18.00 e ás 20.00

‘MEMORIA’, de Blanca Arrieta / Ciento cincuenta cuerdas

[Festival ISTO FERVE’07]

Espectáculo de danza ao redor da exposición DOCUMENTOS. A memoria do futuro

· sábado 19 e domingo 20 de maio, ás 20.00

· Lugar: salas de exposición do primeiro andar

· Dirección: Blanca Arrieta

‘Fronteiras para sumar’ + ‘Equipo de viaxe’

Obradoiros para familias, inspirados na exposición ENTRE FRONTEIRAS 

· xoves 17, venres 18 e domingo 20 de maio

· Lugar: Laboratorio das Artes

· Horario: xoves e domingo, de 12.00 a 14.00; venres de 18.00 a 20.00

Visións do pasado / Visións do presente

Visitas guiadas que combinan a historia do edificio do MARCO como cárcere e xulgados, e o seu novo uso como centro de arte contemporánea.

· xoves 17, venres 18, sábado 19 e domingo 20 de maio

· Lugar: salas de exposición da planta baixa

· Horario: ás 12.00 e ás 18.00

Deseña a túa pulseira de Amigo/a dos Museos

Unha versión persoal da pulseira de tea deseñada pola FEAM para o Día Internacional dos Museos.

· xoves 17, sábado 19 e domingo 20 de maio

· Lugar: vestíbulo principal

· Horario: xoves, sábado e domingo de 11.30 a 14.30

Mesa informativa da Agrupación de Amigos do MARCO

Ademais da información sobre obxectivos e actividades da Agrupación, todos os visitantes recibirán como agasallo unha pulseira de tea deseñada pola Federación Española de Amigos de Museos.

· xoves 17, sábado 19 e domingo 20 de maio

· Lugar: vestíbulo principal

· Horario: xoves e sábado de 11.00 a 14.00 e de 17.00 a 20.00; domingo de 11.00 a 14.00

Visitas guiadas á Biblioteca/Centro de Documentación

O persoal da biblioteca estará a disposición dos visitantes fóra do horario habitual de apertura, para informarlles sobre os características e funcións deste Centro de documentación.

· xoves 17, venres 18 e sábado 19  de maio

· Lugar: Biblioteca/Centro de Documentación (1º andar)

· Horario: xoves e sábado de 11.00 a 14.00 e de 17.00 a 20.00; venres de 11.00 a 14.00 e de 16.00 a 20.00

DIDÁCTICA 

PROGRAMACIÓN PARA ESCOLARES

Durante os meses de maio e xuño continúa aberto o programa de visitas e obradoiros para escolares, dirixido ao alumnado de Educación Infantil, Primaria, Secundaria e Bacharelato, que neste período ten como protagonista a exposición DOCUMENTOS. A memoria do futuro. 

Visitas e talleres para escolares

· Até o 15 de xuño 

· Lugar: salas de exposición e Laboratorio das Artes (1º andar)

· Horario: martes a venres, de 11.00 a 14.00

· Previa cita no tel. 986 113900/11 (ext. 307 ou 314)

ACTIVIDADES PARA FAMILIAS

Así mesmo, até finais de maio seguen funcionando os obradoiros e actividades para familias das fins de semana, dirixidas a público infantil e adultos acompañantes, que poden participar nas actividades ou deixar aos nenos/as ao coidado do persoal educador.

VENRES: obradoiros de técnicas artísticas 

· Até o 25 de maio de 2007

· Lugar: Laboratorio das Artes (1º andar)

· Horario: de 18.00 a 20.00

SÁBADOS: contacontos e obradoiros 

· Até o 26 de maio 

· Lugar: Laboratorio das Artes (1º andar)

· Horario: de 12.00 a 14.00

DOMINGOS: visitas e obradoiros

· Até o 27 de maio 

· Lugar: salas de exposición e Laboratorio das Artes (1º andar)

· Horario: de 12.00 a 14.00

OBRADOIROS INFANTÍS DE VERÁN

Novos horizontes. ‘UNHA VOLTA Á GALIA’

Do 3 de xullo ao 8 de setembro

Durante os meses de verán estará en marcha un programa de talleres infantís que leva por título ‘Unha volta á Galia’. Partindo dun mapa xigante percorremos o país veciño a través da súa historia, lugares, habitantes, manifestacións culturais e artísticas. Unha aventura visual e sonora na que desenvolveremos obradoiros artísticos e laboratorios de investigación adaptados aos máis pequenos. A través dunha máquina do tempo viaxaremos ao pasado para coñecer dende as pinturas rupestres ata os artistas máis emblemáticos do século XX, e voltaremos ao presente para coñecer aos creadores máis actuais que presentan as súas obras na exposición NOVOS HORIZONTES. 

· Martes a sábados, de 12.00 a 14.00

· Lugar: salas de exposición e Laboratorio das Artes (1º andar)

TALLERES DE ARTISTA 

ARIK LEVY. O outro

Actividade complementaria da exposición NOVOS HORIZONTES

Organizan: Fundación María Martínez Otero e MARCO de Vigo, en colaboración coas empresas Martínez Otero e Sutega

Dende o seu estudio Ldesign en París, e xunto co seu socio Pippo Lionni e o seu equipo de deseñadores, Arik Levy (Tel-Aviv, 1963) leva a cabo proxectos de deseño industrial, interiorismo e deseño gráfico para o mercado europeo e internacional. Os seus coñecementos técnicos e creatividade permítenlle traballar en múltiples materias e disciplinas, dende o deseño de identidades corporativas, produtos e luminarias, ata o packaging, deseño de stands e exposicións, sinalética e proxectos escenográficos. Arik Levy traballa dunha maneira científica e poética. A través da innovación, da simplicidade e da experimentación traduce os conceptos en produtos, espazos e experiencia.

TALLER Arik Levy. “O outro”

· Datas: luns 4, martes 5 e mércores 6 de xuño

· Lugar: sala perimetral B1 (1º andar)

· Horario: de 11.00 a 14.00 e de 16.00 a 18.00

· Previa inscrición e matrícula

O  taller de Arik Levy compleméntase cunha conferencia aberta ao público, o martes 5 de xuño no salón de actos.

CONFERENCIA Arik Levy. “Home Sweet Home”

· Data: martes 5 de xuño

· Lugar: salón de actos

· Horario: ás 20.00

· Entrada libre e gratuíta ata completar aforo

CONCERTOS E FESTIVAIS

Fundación Laxeiro

CICLO DE COMPOSITORES DO SÉCULO XXI / Manuel Rodeiro

Organiza: Fundación Laxeiro, en colaboración co MARCO de Vigo

Datas: venres 4 e sábado 5 de maio

Lugar: salón de actos

Horario: ás 20.00

Entrada libre e gratuíta ata completar aforo

PROGRAMA:

venres 4 de maio

Obras de Manuel Rodeiro (1965)

Roca del Canto, Piedra de la Alegría (2000) / Die Blaue Blume (2001) / Luar (new) (1990) / Impromptu (2005) / Urlied (2003)

sábado 5 de maio

Obras de György Ligeti (1923 – 2006)

Musica Ricercata (1953) / 6 Études (1985-94)

Festival SINSAL PRIMAVERA

Organiza: Sinsalaudio, en colaboración co MARCO de Vigo

Datas: domingo 6 de maio e martes 12 de xuño

Lugar: salón de actos

Horario: ás 21.00

Entrada: 8€ (válida para os dous concertos) ou bono Festival Sinsal

PROGRAMA:

domingo 6 de maio

WHITE MAGIC (EEUU)

martes 12 de xuño

BLUVIOLIN/Rebeca Moore (EEUU)

ISTO FERVE’07. Festival de Teatro e Danza Contemporánea 

Organiza: Teatro Ensalle

Colaboran: Concellería de Cultura do Concello de Vigo, Dirección Xeral de Creación e Difusión Cultural da Xunta de Galicia, MARCO de Vigo

‘MEMORIA’, de Blanca Arrieta /Ciento cincuenta cuerdas

Espectáculo de danza ao redor da exposición DOCUMENTOS. A memoria do futuro

· Sábado 19 e domingo 20 de maio, ás 20.00

· Lugar: salas de exposición do primeiro andar

· Dirección: Blanca Arrieta

· Bailaríns: Pilar Andrés, Helena Golab, Tonatiuh Díaz, Jorge Lastra

IMAXINA SONS’07. III Festival Internacional de Jazz de Vigo

Organiza: Concellería de Cultura do Concello de Vigo

Patrocina: Caixanova

Colaboran: XACOBEO, Instituto Camốes, MARCO de Vigo

Mesas redondas e ciclo de solistas

Lugar: salón de actos

Horario: ás 20.30 (mesas redondas) e ás 21.45 (concertos solistas)

Entrada: gratuíta (mesas redondas) e 2€ (concertos)

PROGRAMA:

luns 25 de xuño

Mesa redonda + concerto solista: Antonello Salis (acordeón)

martes 26 de xuño

Mesa redonda + concerto solista: Markus Breuss, “Chips e columnas de aire”

(trompeta e percusión)

mércores 27 de xuño

Mesa redonda + concerto solista: Chefa Alonso, “Podemos chegar ao horizonte?”

(tres contos curtos para dous instrumentos sós: saxo soprano e percusión menuda)

AGRUPACIÓN DE AMIGOS DO MARCO

Actividades exclusivas para membros da Agrupación de Amigos do MARCO

VISITAS GUIADAS

Visitas guiadas ás exposicións temporais do MARCO

NOVOS HORIZONTES. Artistas contemporáneos de Francia

· venres 1 de xuño, ás 19.00

Guiada pola comisaria da exposición, Hilde Teerlinck

DOPPELGÄNGER. O dobre da realidade

· venres 6 de xullo, ás 19.00

Guiada pola comisaria da exposición, Montserrat Albores

MARCO Extramuros

Programa de visitas a galerías e centros de arte, guiadas por María Urrutia Baliño

Próximas citas:

· sábado 5 maio

· sábado 2 xuño

10º Percorrido ao aire libre: ¿Coñeces a túa cidade?

Percorridos pola cidade guiados por Alicia Carrera Gómez (VAN Comunicación Cultural)

· sábado 12 de maio, ás 12.00

Encontro anual dos Amigos do MARCO

Con motivo da celebración do Día Internacional dos Museos

· mércores 16 de maio, ás 21.30

· Lugar: cafetería-restaurante ‘Marcelinopanyvino’

VIAXES

Viaxe a Alemaña: documenta 12 de Kassel + Sculpture Projects de Münster

Visitas á documenta 12 de Kassel e á Sculpture Projects en Münster, completadas cun itinerario por museos e centros de arte doutras cidades como Fránkfort, Colonia, Bonn e Düsseldorf.

Datas: do 30 de xuño ao 7 de xullo

